
ФЕРМЕР ХЎЖАЛИКЛАРИНИНГ МОДДИЙ‐ТЕХНИКА РЕСУРСЛАРИГА ЭҲТИЁЖИНИ 
АНИҚЛАШДА  ИШЛАБ ЧИҚАРИШ ФУНКЦИЯЛАРИ 

 
Аннотация. Мазкур мақолада фермер хўжаликларининг моддий‐техника ресурсларига 

бўлган  эҳтиёжни  башоратлашда  ишлаб  чиқариш  функцияларидан  фойдаланиш  услубияти 
қараб чиқилган,кўп омилли ишлаб чиқариш функцияларини тузиш жараёнида таъсир этувчи 
ва  натижавий  кўрсаткичлар  сифатида  танланадиган  катталиклар  таҳлил  этилган,ишлаб 
чиқариш функцияларини танлаш механизми ёритилган. 

Таянч тушунчалар: фермер хўжаликлари, моддий‐техника ресурслари, ишлаб чиқариш 
функцияси, математик моделлаштириш, эмпирик қатор. 

 
Ҳар қанлай иқтисодий  тизимнинг асосий фаолиятларидан бири моддий бойликларни 

ишлаб  чиқаришдир  ва  унинг  асосий  тизимчаларидан  бири  ишлаб  чиқариши  тизими 
ҳисобланади. 

Ҳар қандай ишлаб чиқариш жараёни ўз асосида инсонларнинг мақсадга йўналтирилган 
фаолиятини тасвирлаб, унда меҳнат восита ва моддий‐техника ресурслари ёрдамида қатор 
усул  ва  услублардан  фойдаланган  ҳолда  бирламчи  ресурсларни  истеъмолга  тайёр 
маҳсулотга айлантиради. 

Агар фермер хўжаликлари ишлаб чиқаришида моддий‐техника ресурслари бир қанча 
кўрсаткичлар билан  тавсифланса,  у  ердаги агротехник  технология  ҳақиқий ишлаб  чиқариш 
жараёнини  тасвирлаб,  ўзининг  кириш  координаталари  сифатида  моддий‐техника 
ресурслари  қиймати  ва  ходимлар  сонини  қабул  қилади,  чиқиш  координаталари  бўлиб, 
етиштирилган маҳсулот ҳажми баҳоси ҳисобланади. Ушбу ишлаб чиқариш комплекси, айрим 
олинган фермер хўжалиги, қишлоқ хўжалиги тармоғи ёки бутун бир миллий иқтисодиётнинг 
кириш  ва  чиқишлари  ўртасидаги  миқдорий  алоқа  тадқиқ  этилаётган  ишлаб  чиқариш 
жараёнининг  иқтисодий‐математик  моделини  аниқлаб,  уни  ишлаб  чиқариш  функциялари 
деб ҳам аташади. 

Маълумки,  ишлаб  чиқариш  функциялари  турли  соҳаларда  қўлланилиши  мумкин. 
Сабаби  “харажатлар  ‐  ишлаб  чиқариш”  тамойили  нафақат  микроиқтисодиётда,    балки 
макроиқтисодий  даражада  ҳам  ишлатилади.  Бизга  маълумки,  микроиқтисодий  даражада 
харажат  ва  ишлаб  чиқариш  ҳажми  одатда  натура  ёки  қиймат  кўрсаткичларда  ўлчанади  ва 
қиймат агрегатларини тасвирлайди, яъни кўп ўзгарувчили ишлаб чиқариш функцияси(ИЧФ) –
бу  шундай  функцияки,  бунда  эркли  ўзгарувчи‐  ଵݔ ..., хଶ ..., х    лар  сарфланадиган  ёки 
ишлатиладиган моддий‐техника  ресурслар  ҳажмларини,  функция  қиймати  ишлаб  чиқариш 
ҳажми,  жумладан,  фермер  хўжаликларида  етиштирилган  қишлоқ  хўжалиги  маҳсулотлари 
ҳажмини қабул қилади. 

